
 

 

 

ALE-REN PARTE HARTZEA EKONOMIA SOLIDARIOAREN 
KUDEAKETA EKONOMIKO ETA SOZIALEKO MASTERREAN 
LANKIREKIN 
 

Pasa den martxoaren 22an, lagun arteko afari atsegin batekin bukatu zen 
Ekonomia Solidarioaren Garapenerako Kudeaketa Ekonomiko eta Sozialeko 
Masterra, LANKI- Mondragon Unibertsitatearen Kooperatibismoaren Ikertegiak 
eta ALBOAN Fundazioak antolatua, eta  Aretxabaletako Campuseko 
Humanitate eta Hezkuntza Zientzien Fakultatean (HUHEZI). 

16 lagunek parte hartu dute Masterrean, guztiak ere Amerika Latinoko zazpi 
herrialdetatik etorriak. Mondragon Unibertsitatean hiru hilabete eman dituzte, 
eta orain sei hilabeteko epean amaierako proiektua bukatzea falta zaie, zenbait 
kasutan enpresa berri bat eratuz eta beste batzuetan aurretiaz abiatutako 
proiektua indartuz.  

Masterraren helburua da Planetaren Hegoaldeko ekonomia solidarioko ekimen 
eta erakundeak sozioekonomikoki indartzen eta bideragarri egiten laguntzea. 

Haien lurraldeetako ekoizpen proiektuetan aplikatu ahal izateko negozio 
ereduak eratzeko tresnak bereganatu dituzte ikasleek, horrela horien eraldaketa 
sozialari ekarpena egin ahal izateko. 

Gure Elkartearen ekarpena izan da gure 8 bazkide antolatzaileen esanetara 
jartzea proiektuen tutoretza lana egiteko.  Masterreko antolakuntzako kideek 
jakinarazi digutenez, ikasle guztiak, baita Unibertsitatea bera ere, tutoreek 
emandako laguntzarekin oso pozik daude, eta iritzi dute oso metodo baliagarria 
dela gure bazkideetako askok metatutako lan esperientzia praktikara eraman 
eta transferitzeko.   

Era berean, tutoreen eta LANKIren artean ondorioak ateratzeko egindako 
bileran, guztiek uste dute ere oso aberasgarria izan dela beste errealitate eta 
proiektu batzuk ezagutzea, eta, aldi berean, bere komunitate sozialarekin 
konpromiso handi duten oso pertsona interesgarriak ezagutzea.   

 

 

 


